
IES RIBEIRA DO LOURO

 PLAN DE ATENCIÓN Á DIVERSIDADE 

 Propostas de concreción da atención á diversidade que se levarán a cabo
este ano:

Identificación  e  valoración  de  necesidades  educativas.  Este  proceso
consistirá en:

• Avaliación inicial de todo o alumnado. 

A  avaliación  inicial  permitirá  obter  información  para  axustar  a
resposta educativa ás necesidades detectadas. Será realizada polo
profesorado de area/materia.

Nesta  avaliación  inicial  determinaranse  as  medidas  ordinarias  e
extraordinarias   que  será  necesario  adoptar  para  axustar  a
intervención educativa a cada alumno/a.

Na sesión de avaliación da “Avaliación Cero”,  o profesorado de
área  comunicará  o  resultado  da  avaliación  inicial  ,  co  fin  de
determinar  as  necesidades  de  intervención  da  orientadora,  do
deseño das medidas de apoio de profesorado de área/materia e de
apoio específico ( profesorado de PT ).

• Avaliación continua. Durante o proceso de aprendizaxe será utilizada
a avaliación como unha ferramenta para aprender, asi como elemento
para ir  axustando a resposta educativa á evolución do alumno/a, e
como un elemento de identificación de necesidades educativas.

De ser o caso, comunicaranse ao Departamento de Orientación,
necesidades non detectadas na avaliación inicial.

• Avaliación trimestral. De caracter sumativo, proporcionará información
cuantitativa  sobre  a  adquisición  dos  obxectivos  das  distintas
áreas/materias, de acordo cos correspondentes criterios de avaliación.

• Avaliación  final.  De  caracter  sumativo,  proporcionará  información
sobre as decisións de promoción e titulación.

o Avaliación  psicopedagóxica.  Será  realizada  pola  orientadora,

coa colaboración do equipo docente, ao alumnado ao que se lle
teñan detectadas necesidades educativas non ordinarias, co fin

de  determinar  as  necesidades  que  presenta,  a  resposta
educativa precisa, a derivación a outros servizos etc.

Descripción das actuacións, medidas e/ou programas para a atención á
diversidade que presenta o alumnado. 

• Cada profesor/a utilizará a metodoloxía e a avaliación con elementos
para axustar a súa  resposta educativa á diversidade que presenta o
alumnado.

• O profesor de área/materia, proporcionará reforzo educativo a aquel
alumnado da súa aula que o requira.

• Elaboraranse adaptacións curriculares individualizadas para aqueles
alumnos que o precisen e solicitaranse as prórrogas ou modificacións
das realizadas o derradeiro ano cando sexa necesario.

• Para o alumnado de 1º e 2º de ESO,proporcionarase reforzo educativo
nas áreas con contidos instrumentais (Lingua Castelá, Lingua Galega
e Matemáticas) ao alumnado que requira desta medida ordinaria de
atención á diversidade, como complemento ao reforzo proporcionado
polo propio profesorado. Para recibir este reforzo, o alumno/a quedará
exento de cursar o segundo idioma extranxeiro (Francés), polo que se
empregarán  as  dúas  sesións  semanais  correspondentes  a  esta
materia no horario do grupo.

• Levarase a cabo un plan de apoio do profesorado especialista de PT .
Este  profesorado  proporcionará  apoio  ó  alumnado  que  presente
necesidades  educativas  que  esixan  medidas  extraordinarias  de
atención á diversidade. 

• Levarase a cabo o 2º curso do Programa de Diversificación Curricular.

• Seguirá en funcionamento a Aula de Convivencia,  atendida sempre
por  profesorado  de  garda  voluntario  para  este  labor  e  co
procedemento de traballo co alumnado expulsado á mesma recollido
no Plan de  convivencia  do  centro.  Ademáis,  seguindo  a  normativa
vixente,  o  alumnado  expulsado  reiteradamente  a  este  aula,  será
obxecto  dunha  intervención  directa  coa  orientadora,  na  que  se
traballarán os aspectos deficitarios da súa competencia social.

• Desenvolveranse programas de recuperación co alumnado da ESO
con materias  pendentes,  programados por  todos os  departamentos
didácticos.

• Levaranse  a  cabo  programas  de  competencia  social  (incluíndo
habilidades sociais) , ademáis de co alumnado expulsado á aula de
convivencia,con todo o alumnado dentro do PAT   e con aquel co que
se tomen medidas de privación do dereito á asistencia ó centro.

• Proposta de alumnado derivado á Formación Profesional Básica.

Determinación  dos  criterios  para  a  organización  e  distribución  dos
recursos e a aplicación das medidas propostas.

• A determinación das necesidades educativas do alumnado a realizará,
nun  primeiro  momento,  o  profesor  de  área/materia.  A  avaliación
conxunta permitirá concretar si estas necesidades esixen ou non unha
avaliación psicopedagóxica da orientadora.

• O reforzo educativo para o alumnado exento de cursar Francés será
proporcionado por profesorado  proposto pola xefatura de estudos ,
tendo  en  conta  a  disponibilidade  horaria  de  dito  profesorado  .  O
contido da intervención deste reforzo educativo será deseñado polo
profesor/a que o realice, en colaboración co profesorado das áreas
con contidos instrumentais.

•  O contido da intervención deste reforzo educativo será deseñado polo
profesor/a que o realice, en colaboración co profesorado das áreas
con contidos instrumentais.

• Partindo  da  avaliación  inicial   e  das  avaliación  psicopedagóxicas
realizadas,  a  orientadora  proporá  á  xefatura  de estudos o  Plan de
apoio do profesorado de PT, que terá caracter flexible, adaptándose á
evolución  do  alumnado  e  as  necesidades  especiais  que  se  vaian
identificando.

   No comezo do curso escolar,  a  profesora de PT realizará unha
planificación provisional da súa docencia con aquel alumnado co que
xa traballaba o derradeiro curso, priorizando a atención ao alumnado
con Acis. A partires da sesión da “Avaliación cero”, reorganizará estes
apoios,  incluíndo  progresivamente  a  aquel  alumnado proposto  polo
profesorado de área, que será previamente avaliado pola orientadora.

•  Os equipos docentes de 2º e 3º curso de ESO, decidirán, nas sesións
finais de avaliación, as propostas para que o alumnado seleccionado
curse  un  Programa  de  Diversificación  Curricular.  Este  programa
desenvólvese , dende hai xa anos, entre o noso centro e o CPI Ribeira
asumíndose alternativamente ao alumnado dun e outro centro.

• A  aula  de  convivencia  funcionará  como  recurso  de  derivación  do
alumnado  que  presente  condutas  disruptivas.  Será  atendida  polo
profesorado de garda.  O profesorado que derive  algún alumno/a  á
aula, proporcionaralle , en todos os casos, tarefas para desenvolver
durante á súa permanencia na aula. Así mesmo, o profesorado que
atende a aula, disporá de recursos para apoiar a súa intervención para
a reflexión do alumnado sobre a súa conduta.

• Os  departamentos  didácticos  correspondentes  deseñarán  os
Programas de Reforzo destinados ao alumnado que promociona con
materias pendentes. 

• A  orientadora  levará  a  cabo   programas  de  desenvolvemento  da
competencia social  co alumnado reiteradamente derivado á aula de
convivencia  e  co  alumnado  privado  do  seu  dereito  á  asistencia  ó
centro. 

Concreción  das  actuacións  dos  distintos  profesionais  en  relación  coas
medidas deseñadas para o centro

As actuacións dos distintos profesionales serán:

 As propias do seu cargo en todos os aspectos que así o requiran.

 O profesorado que atenderá este ano os reforzos para o alumnado
exento  de  Francés  este  ano  será  ,  por  proposta  da  xefatura  de
estudos, dos Departamentos de:

-Tecnoloxía (1º ESO A, 1º ESO B1º ESO C, 2º ESO C)

-Inglés (1º ESO A,  1º ESO B )

-Ciencias Sociais (1º ESO C )

-Lingua Galega (2º ESO A, 2º ESO B, 2º ESO C)

-Educación Física ( 2º ESO A)

-Matemáticas (2º ESO B )

 O  profesorado  de  garda  atenderá  a  aula  de  convivencia,  tendo
prioridade aqueles profesores que voluntariamente soliciten facer a
garda nesa aula.

Mecanismos  de  coordinación  e  colaboración  internos  e  cos  centros
adscritos.

-Utilizaranse  os  mecanismos  ordinarios  de  coordinación  (xefes  de
departamento/xefaturas de estudos e asesoramento do Departamento de
Orientación).

-O profesorado de PT  e a orientadora, realizarán unha sesión semanal
de  coordinación,  para  o  seguemento  do  apoio  realizado  ó  alumnado
correspondente.

-Continuarase coas accións de coordinación xa establecidas cos centros
adscritos  (CEIP  Cruz-Budiño  e  Colexio  Plurilingúe  Antonio  Palacios)  .
Realizarase unha reunión específica entre o profesorado de 6º curso dos
colexios adscritos e o profesorado de 1º de ESO do noso centro,para:

 *O trasvase de información sobre o alumnado de 6º curso que iniciará
estudos de 1º de ESO no noso centro.

 *A coordinación entre departamentos didácticos dos tres centros cara
a  aunar  criterios  relativos  a  contidos  ,  metodoloxías  e  recursos  a
empregar nas materias .

   A esta reunión asistirán tamén representantes do equipo directivo e do
departamento de orientación dos tres centros.

Liñas de colaboración coas nais, pais ou tiotres legais do alumnado e cos
diferentes servicios externos ao centro.

-Levaranse a cabo liñas de colaboración en todas as intervencións ordinarias
co alumnado, por parte dos titores, orientadora e equipo directivo.

-Realizaranse reunións grupais de etapa e de grupo con todas as familias do
alumnado de ESO, Bacharelato e Formación Profesional Básica  do centro
no primeiro trimestre.

-Os  titores/as  realizarán  entrevistas  individuais  coas  familias  do  seu
alumnado menor de idade e con aquelas dos maiores de idade que así o
soliciten e sexan autorizados polo seus fillos.

 Protocolos para a solicitude e/ou autorización das medidas extraordinarias.

O longo do curso recompilaranse os protocolos de autorización das medidas
extraordinarias, que xa se utilizan no centro.

 Procesos de seguimento, avaliación e mellora do plan

Realizarase un seguimento continuo do plan e unha avaliación final mediante
consulta  ó  profesorado,  e  se  irán  introducindo  as  medidas  de  mellora
decididas.


